ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

443. fundur byggðarráðs Húnaþings vestra, haldinn mánudaginn 29. maí 2006 kl. 10:00 á skrifstofu sveitarstjóra.

Dagskrá:

1. Fundargerð stjórnar SSNV frá 10. apríl sl.

2. Bréf Ágústs Oddssonar.

3. Bréf RARIK.

4. Bréf Björgunarsveitarinnar Káraborgar.

5. Afrit af bréfi Gunnars Sæmundssonar til Vegagerðarinnar.

Afgreiðslur:
1. Fundargerð stjórnar SSNV frá 10. apríl sl. lögð fram til kynningar.
2. Bréf Ágústs Oddsonar lagt fram. Í bréfinu eru gerðar athugasemdir við gjaldtöku fyrir uppistöðu smábáta á hafnarsvæði. 
3. Fram lagt bréf RARIK. Í bréfinu er gerð grein fyrir því að á sl. árum hafi RARIK keypt dreifikerfi nokkurra hitaveita á landsbyggðinni. RARIK lýsir yfir áhuga á viðræðum við sveitarstjórn Húnaþings vestra um mögulega aðkomu þess að rekstri hitaveitu í sveitarfélaginu. Fyrir liggur að ekki hafa verið teknar ákvarðanir um breytingar á rekstri hitaveitunnar og því telur byggðarráð ekki forsendur fyrir því að taka upp viðræður við RARIK um Hitaveitu Húnaþings vestra.
4. Fram lagt bréf Björgunarsveitarinnar Káraborgar. Í bréfinu er greint frá kaupum sveitarinnar á nýrri útkallsbifreið og áætlaðri vígslu hennar nk. sjómannadag. Byggðarráð samþykkir að veita Björgunarsveitinni Káraborg 250 þús. kr. framlag vegna bifreiðakaupanna. Afgreiðslunni vísað til endurskoðunar fjárhagsáætlunar.
5. Til kynningar lagt fram afrit af bréfi Gunnars Sæmundssonar til Vegagerðarinnar þar sem hann óskar þess að í tengslum við breytingu á legu þjóðvegar um Hrútafjörð verði sett upp girðing beggja vegna vegstæðisins.
Samþykkt að taka á dagskrá;

6. Fram lagt bréf Vegagerðarinnar þar sem óskað er framkvæmdaleyfis vegna fyrirhugaðra breytingar á legu Víðidalsvegar á um 3 km. kafla, frá vegamótum við Hrappsstaðaveg út fyrir Dæli. Byggðarráð samþykkir að vísa erindinu til umsagnar skipulags- og byggingarnefndar.

7. Fram lagt bréf Sigrúnar Valdimarsdóttur, formanns Ferðamálafélags V-Hún. Í bréfinu er óskað eftir því að sveitarfélagið greiði hluta í launum starfsmanns Gallery Bardúsa í þrjá mánuði nú í sumar á móti Vinnumálastofnun. Byggðarráð samþykkir erindið fyrir sitt leyti.
Fundargerð upplesin og samþykkt.

Fundi slitið kl. 11:10.
Skúli Þórðarson(sign.),


Oddur Sigurðarson(sign.),

Guðný Helga Björnsdóttir(sign.),

Heimir Ágústsson(sign.),

Elín R. Líndal(sign.).

